
 

 

 
 

Pou Piblikasyon Imedya: 04/01/2019  GOUVÈNÈ ANDREW M. CUOMO 
 
 

GOUVÈNÈ CUOMO ANONSE PREMYÈ FAZ NOMINASYON POU 3YÈM MANDA 
ADMINISTRASYON L LAN YO  

  
  
Gouvènè Andrew M. Cuomo te anonse jodi a nouvèl nominasyon nan administrasyon li 
an.  
  
“Administrasyon sa a konsantre kòm yon lezè sou avansman ak aplikasyon politik k ap 
amelyore lavi rezidan nan kat kwen eta sa a yo, soti nan ranfòsman refòm sou sekirite 
zam yo ak pwoteksyon pou resous natirèl nou yo, rive nan estimilasyon opòtinite 
ekonomik k ap kreye nouvo, djòb 21yèm syèk pou Nouyòkè yo”, Gouvènè Cuomo te 
deklare. “Mwen fyè pou m travay avèk moun plen talan ak devwe sa yo pandan n ap 
ajoute sou pwogrè nou te fè deja yo epi kontinye fè New York vanse vè lavan.”  
  
Li pral nonme Keith Corlett kòm Komisè Lapolis Eta New York la. Mesye Corlett 
aktyèlman sèvi kòm Komisè Adjwen. Li te sèvi Lapolis Eta New York la nan yon 
varyete wòl soti nan patwòl, pase nan jesyon ankèt rive nan jesyon egzekitif pandan 30 
tan, ki gen ladan, Asistan Komisè Adjwen, Kòmandan Twoup pou Twoup Vil New York 
la, ak Enspektè Deta Majò Syèj Prensipal Divizyon an. Li sèvi tou nan Konsèy 
Revizyon Pòtfolyo Egzekitif Lapolis Eta a (State Police Executive Portfolio Review 
Board), nan Konsèy Entè-eksplwatab ak Kominikasyon Ijans Eta New York la (New 
York State Interoperable and Emergency Communications Board), Konsèy sou 
Fòmasyon Lapolis Minisipal Eta New York la (New York State Municipal Police 
Training Council). Mesye Corlett te sèvi avan tou kòm Koprezidan Komite Kont Teworis 
Zòn 4 (Counter Terrorism Zone 4) Eta New York la. Mesye Corlett resevwa yon Lisans 
(B.A) nan State University of New York at Stony Brook, ak yon Metriz nan 
Administrasyon Piblik (M.P.A.) nan inivèsite Marist College.  
  
Li pral nonme Linda Lacewell kòm Sirentandan Depatman Sèvis Finansye Eta New 
York la (New York State Department of Financial Services). Madam Lacewell te sèvi 
resaman kòm Chèf Deta Majò ak Konseye pou Gouvènè a. Nan wòl sa a, li te sipèvize 
operasyon Chanm Egzekitif la (Executive Chamber), ansanm avèk zafè ki konsène etik 
ak aplikasyon lalwa yo. Avan sa, Madam Lacewell te sèvi avan kòm direktris egzekitiv 
yon inisyativ fondasyon kansè nan Vil Culver, nan California. Anvan sa, Madam 
Lacewell te sèvi kòm direktè jesyon risk ak konseye pou Gouvènè Cuomo, kote li te 
mete sou pye e an aplikasyon premye sistèm pou respè etik, risk ak konfòmite osen 
ajans ak otorite toupatou nan eta a. Madam Lacewell te yon ansyen Konseye Spesyal 
pou Gouvènè a, ansanm avèk achitèk OpenNY, yon inisyativ modèn done lib. Madam 
Lacewell te sèvi tou kòm konseye espesyal pou Pwokirè Jeneral Cuomo, kote li te 
sipèvize ankèt “pay-to-play” fon pansyon piblik, ak ankèt sou asirans sante andeyò 
rezo, e toulède ankèt sa yo te lakòz refòm osen sistèm nan onivo nasyonal. Anvan sa, 
Madam Lacewell te pase nèf ane kòm yon asistan pwokirè pou Distri Lès New York, sa 



 

 

ki te gen ladan dezan osen Fòs Operasyonèl Enron (Enron Task Force), e li te 
resevwa Meday Henry L. Stimson ak Prim Pwokirè Jeneral la pou Sèvis Eksepsyonèl 
(Award for Exceptional Service). Madam Lacewell te resevwa diplòm Lisans li nan New 
College, nan University of South Florida, e yon Doktè Jiris (J.D.) avèk onè nan 
University of Miami, School of Law. Li te grefye pou yon Jij Distri Etazini pou Distri Sid 
Florida. Li sèvi kòm pwofesè adjwen nan New York University School of Law, kote l ap 
anseye etik nan gouvènman, epi li se yon ansyen pwofesè adjwen an dwa nan 
Fordham University School of Law, kote li te anseye dwa sou kriminalite entènasyonal.  
  
Li pral nonme Michael Hein kòm Komisè Biwo pou Asistans Tanporè ak Andikape Eta 
New York la (New York State Office of Temporary and Disability Assistance). Mesye 
Hein aktyèlman sèvi kòm premye Egzekitif Konte Ulster la epi yo te eli li kòm Prezidan 
Asosyasyon Konte Eta New York yo (New York State Association of Counties). Avan 
pozisyon sa a, Mesye Hein te sèvi kòm Administratè ak Trezorye Adjwen Konte Ulster 
la. Li resevwa yon Lisans nan inivèsite Eckerd College.  
  
Li pral nonme Theodore Kastner kòm Komisè Biwo pou Moun ki Gen Andikap 
Devlòpmantal Eta New York la (New York State Office for People With Developmental 
Disabilities). Avan sa, Doktè Kastner te sèvi kòm Prezidan Developmental Disabilities 
Health Alliance, Inc., ki se yon klinik premye swen sante mantal pou moun ki gen 
andikap entèlektyèl ak devlòpmantal yo. Li te direktè Sant Evalyasyon ak 
Reyabilitasyon pou Timoun Rose F. Kennedy a (Rose F. Kennedy Children's 
Evaluation and Rehabilitation Center, RFK CERC) ki nan Sant Medikal Montefiore a 
(Montefiore Medical Center) epi li se Pwofesè an Pedyatri ak Pwofesè Sikyatri ak 
Syans Konpòtmantal nan Fakilte Medsin Albert Einstein lan (Albert Einstein School of 
Medicine) kote li okipe Pòs Ruth I. Gottesman lan nan domèn Pedyatri Devlòpmantal. 
Doktè Kastner te resevwa Doktora Medsin li (M.D) nan University of Connecticut 
School of Medicine epi li te resevwa yon Metriz Lasyans (M.S) nan sante popilasyon 
nan University of Wisconsin lan. Doktè Kastner resevwa akreditasyon Konsèy 
Ameriken pou Pedyatri a (American Board of Pediatrics) nan domèn Pedyatri, Pedyatri 
Devlòpmantal ak Konpòtmantal, ak Andikap Newodevlòpmantal, epi akreditasyon 
Asosyasyon Ameriken pou Lidèchip Medsen an (American Association for Physician 
Leadership) kòm yon Medsen Jesyonè Agreye (Certified Physician Executive). Li te 
kòmanse kòm yon Pwofesyonèl Sipò Dirèk avèk Asosyasyon pou Moun Avèg ak Moun 
ki pa Wè Byen Massachusetts la (Massachusetts Association for the Blind and Visually 
Impaired) an 1976, epi li te travay nan domèn sa a pandan plis pase 40 tan.  
  
Li pral nonme Lola W. Brabham kòm yon manm Komisyon Sèvis Sivil la (Civil Service 
Commission) epi li nonme l prezidant Komisyon an. Avan sa, Madam Brabham te 
travay kòm Komisè pa Entèrim ak Komisè Egzekitif Adjwen Depatman Sèvis Sivil la 
(Department of Civil Service). Avan sa, li te sèvi kòm Komisè Adjwen pou 
Administrasyon ak Direktè Finans Anchèf pou Depatman Travay Eta a (Department of 
Labor), epi li te Kontwolè Anchèf Adjwen Sèvis Bidjè pou Divizyon Bidjè Eta a (State 
Division of the Budget). Li te Sekretè Adjwen pou Sante, Medicaid ak Sipèvizè ak 
Direktè Sèvis Imen nan Chanm Egzekitif sou Gouvènè David Paterson. Li te egalman 
yon Analis Bidjè Egzekitif pou Komite Asanble a sou Fason ak Mwayen ak nan 
kòmansman karyè l, li te Chèf Kabinè pou Manm Asanble N. Nick Perry. Madam 
Brabham gen de Lisans nan Jistis Kriminèl ak Sosyoloji nan State University of New 
York (SUNY) ak yon M.P.A. nan Rockefeller College of Public Affairs and Policy.  



 

 

  
Li pral nonme Erik Kulleseid kòm Komisè Biwo Pak, Rekreyasyon ak Prezèvasyon 
Istorik Eta New York la (New York State Office of Parks, Recreation and Historic 
Preservation). Avan sa, Mesye Kulleseid te sèvi kòm Vis Prezidan Prensipal Pwogram 
Pak ak Politik pou Enstiti Espas Lib la (Parks & Policy Program for the Open Space 
Institute). Avan sa toujou, li te Komisè Adjwen pou Pwoteksyon Espas Lib pou Biwo 
Pak, Rekreyasyon ak Prezèvasyon Istorik la epi li te sèvi nan plizyè pòs kote l te jwe 
plizyè wòl nan Fidisi Tèren Piblik la (Trust for Public Land) pandan 13 zan. Mesye 
Kulleseid resevwa yon Lisans nan Yale University, yon Doktora an Dwa (J.D) nan 
Stanford Law School epi li te resevwa yon Metriz nan Eksplwatasyon Forestyè nan 
Yale School of Forestry and Environmental Studies.  
  
Li te deziyen Allen Riley kòm Prezidan Komisyon Koreksyon Eta a (State Commission 
of Correction). Depi Avril 2018, li te sèvi kòm Prezidan pa Enterim apre yo te nonme l 
kòm manm Komisyon an, an Jen 2017. Avan sa, Mesye Riley te sèvi kòm Cherif Konte 
Madison lan pandan plis pase sètan. Antanke Cherif, li te alatèt yon ajans ki gen plis 
pase 160 anplwaye, li te sipèvize Sant Defans Timoun Konte Madison lan (Madison 
County Child Advocacy Center), k ap fè ankèt sou ka abi fizik ak abi seksyèl minè yo, 
epi li te sèvi kòm yon manm Komisyon sou Jèn, Sekirite Piblik, ak Jistis (Commission 
on Youth, Public Safety and Justice) Gouvènè Cuomo a. Avan yo te eli l kòm cherif, 
Mesye Riley te yon ansyen ofisye Lapolis Eta New York pandan 27 tan, kote l t ap sèvi 
nan Twoup D a kòm yon anketè k ap jere ka omisid ak lòt ka serye yo epi kòm yon 
manm patwouy an inifòm. Li te yon ofisye tretan pou chyen polisye (K-9) k ap detekte 
dwòg nakotik ak eksplozif yo epi li te yon ajan fòmasyon sou tèren, pami lòt 
responsablite li te genyen ankò yo. Mesye Riley te sèvi nan konsèy administrasyon 
Enstiti Cherif Eta New York la (New York State Sheriffs' Institute), Pwogram Edikasyon 
Asosyasyon pou Moun ki nan Prizon Eta New York la yo (New York State Association 
for Incarcerated Education Programs), ak Konsèy Konsiltatif Biwo pou Granmoun Aje 
Konte Madison lan (Madison County Office of the Aging Advisory Council), pami lot 
pòs ankò. Yo te nonme l kòm Ofisye Delane Fòs Lapolis Lejyon Amerikèn lan 
(American Legion Law Enforcement Officer of the Year) nan Konte Madison. Li te ale 
nan inivèsite Morrisville State College (SUNY), epi li te konferansye seremoni remiz 
diplòm inivèsite a an 2014.  
  
Li pral nonme Mark Schroeder kòm Komisè Depatman Veyikil Motorize Eta New York 
la (New York State Department of Motor Vehicles). Aktyèlman la, Mesye 
Schroeder sèvi kòm Kontwolè Jeneral Finans pou Vil Buffalo (Buffalo City Comptroller). 
Avan sa, li te sèvi nan Asanble Eta New York la ak nan Lejislati Konte Erie a. Li te 
resevwa yon Diplòm Dasosye nan Syans Aplike (A.A.S) ak yon Lisans an Syans (B.S.) 
nan inivèsite Empire State College.  
  
Li te nonme Caitlin Girouard kòm Atache Laprès (Press Secretary). Avan sa, li te 
Direktè Kominikasyon pou Senatè Amy Klobuchar, Chèf Deta Majò Adjwen ak Direktè 
Kominikasyon pou Manm Kongrè Sean Patrick Maloney ak Direktè Kominikasyon pou 
ansyen Manm Kongrè Steve Israel. Li te resevwa yon Lisans nan Syans Politik nan 
University of Notre Dame.  
  
Li te nonme Dana Carotenuto Rico kòm Sekretè Adjwen pou Zafè Lejislatif. Madam 
Carotenuto Rico te sèvi nan wòl anplwaye nan Sena Eta a pandan plis pase 10 zan, pi 



 

 

resaman kòm Chèf Deta Majò pou Konferans Demokratik Endepadan Sena a (Senate 
Independent Democratic Conference) k ap negosye inisyativ bidjè ak politik eta a yo, 
tankou lejislasyon ak pwoteksyon kont sezi ipotekè yo. Li resevwa yon Lisans Lasyans 
an Sèvis Eksteryè (Bachelor of Science in Foreign Service, B.S.F.S.) nan School of 
Foreign Service Georgetown University lan, ak yon Doktora an Dwa nan Brooklyn Law 
School lan.  
  
Li te nonme Kenita Lloyd kòm Sekretè Asistan pou Afè Entègouvènmantal yo. Avan 
nonminasyon sa a, Madam Lloyd te sèvi kòm Vis Prezidan Prensipal pou Devlòpman 
ak Zafè Ekstèn nan Sosyete Misyon Vil New York la (NYC Mission Society). Pandan l 
te nan Sosyete Misyon Vil New York la, Madam Lloyd te dirije estateji pou koleksyon 
fon ak estrateji zafè ekstèn pou òganizasyon k ap lite kont povrete depi 206 zan. Avan 
sa, Madam Lloyd te sèvi kòm Direktè Devlòpman pou Rezo Aksyon Nasyonal la 
(National Action Network). Madam Lloyd resevwa yon Metriz nan Administrasyon Piblik 
(M.P.A) nan Robert F. Wagner School of Public Service New York University la, ak yon 
Lisans nan Gallatin School of Individualized Study New York University la.  
  
Li te pwomouvwa Licha Nyiendo pou l vin Konseye Espesyal Adjwen pou Entegrite 
Piblik (Deputy Special Counsel for Public Integrity). Avan sa, Madam Nyiendo te sèvi 
kòm Konseye Espesyal pou Etik, Risk ak Konfòmite (Special Counsel for Ethics, Risk 
and Compliance) nan Divizyon Sekirite Teritwa ak Sèvis pou Ijans yo (Division of 
Homeland Security and Emergency Services). Avan sa toujou, li te Konseye ki Anchaj 
Sekirite pou Apple Inc. Li te yon ansyen Pwokirè Distri Adjwen pou Distri Rejyon Lès 
New York la epi li te sèvi kòm Direktè Adjwen Inite Dwa Sivil la (Civil Rights Unit) ak 
Direktè Adjwen Inite Dwòg Nakotik la (Narcotics Unit). Madam Nyiendo resevwa yon 
Lisans (B.A.) nan Inivèsite Harvard (Havard University) ak yon Doktora an Dwa nan 
Duke University.  
  
Li te nonme Timothy Hartz kòm Direktè Operasyon Egzekitif yo. Mesye Hartz te sèvi 
pi resaman kòm yon Asistan Espesyal pou Prezidan Obama ak Direktè Adjwen pou 
Operasyon Preyalab pou Lamezon Blanche (White House). Avan sa a, li te sèvi kòm 
yon Direktè Plasman Priyoritè avèk Biwo Pèsonèl Prezidansyèl la (Presidential 
Personnel Office), epi kòm Direktè Operasyon pou Depatman Enteryè a (Department 
of the Interior). Li resevwa yon Lisans nan Providence College lan.  
  
Li te nonme Barbara Rice kòm Sekretè Asistan pou Devlopman Ekonomik. Madam 
Rice te gen yon karyè distenge nan gouvènman lokal la epi li te sèvi kòm premye 
Prezidant fanm Lejislati Konte Franklin an. Avan sa, Madam Rice te travay sou 
planifikasyon itilizasyon ak devlòpman tèren yo nan wòl li kòm komisè Ajans Pak 
Adirondack la (Adirondack Park Agency) epi kòm yon manm nan Konsèy Pwoteksyon 
kont Ensandi ak Kòd Bilding Eta New York la (NYS Fire Safety and Building Code 
Council). Li te resevwa Lisans li nan Biznis ak Ekonomi epi li te diplome avèk grand 
distenksyon nan SUNY Plattsburgh, li resevwa yon Sètifika Pos-Bakaloreya nan syans 
premedikal nan Bennington College, ak diplòm Medsen Adjwen (PA) nan Albany 
Medical College an.  
  
Li te nonme Barika X. Williams kòm Sekretè Adwjen pou Lojman. Avan l te vin travay 
nan gouvènman an, Madam Williams te Direktè Adjwen nan Asosyasyon pou 
Devlòpman Katye ak Lojman an (Association for Neighborhood and Housing 



 

 

Development), kote li te dirije politik ak efò defans pou sekirize ak agrandi lojman 
abòdab ak devlòpman ekonomik ekitab nan Vil New York. Li te resevwa yon Metriz nan 
Planifikasyon Ibèn avèk yon konsantrasyon nan Devlòpman Lojman ak Ekonomik nan 
Depatman Etid ak Planifikasyon Ibèn (Department of Urban Studies and Planning) MIT 
a epi li te resevwa Lisans li nan Washington University nan St. Louis.  
  
Li te nonme William Fisher kòm manm Komisyon Konjwent sou Zafè Etik yo (Joint 
Commission on Public Ethics). L ap okipe pòs Gary J. Lavine te okipe a, apre manda l 
la te ekspire 11 Desanm lan. Mesye Fisher te sèvi kòm Egzekitif Konte Adjwen pou 
Konte Onondaga a. Avan sa, li te Ko-Fondatè ak Direktè Egzekitif Jeneral Summit 
Software Company. Mesye Fisher resevwa Lisans li nan Yale University ak yon Metriz 
nan Fakilte Maxwell pou Sitwayènte ak Zafè Piblik (Maxwell School of Citizenship and 
Public Affairs) Syracuse University la.  

